MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 69

L-Erbgħa, 11 ta’ Novembru, 2020.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:04 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Glenn Bedingfield,  l-Onor. Clayton Bartolo (Segretarju Parlamentari għas-Servizzi Finanzjarji u l-Ekonomija Diġitali), l-Onor. Ian Castaldi Paris, l-Onor. Alex Muscat (Segretarju Parlamentari għaċ-Ċittadinanza u l-Komunitajiet), l-Onor. Chris Said, u l-Onor. Robert Cutajar (sostitut tal-Onor. Kristy Debono), kienu preżenti.

L-Awditur Ġenerali, is-Sur Charles Deguara, u d-Deputat Awditur Ġenerali, is-Sur Noel Camilleri, kienu preżenti għal din il-laqgħa.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru 68, li saret fl-14 t’Ottubru 2020, ġew konfermati.


KORRISPONDENZA
 
Iċ-Chairman fakkar lill-Kumitat li huwa kien irċieva ittra, datata 4 t’Awwissu 2010, mingħand is-Sur Alfred Camilleri, Segretarju Permanenti fil-Ministeru għall-Finanzi, rigward proposta dwar a possible way forward għar-write offs ta’ uncollectable arrears of revenue. Kopja ta’ din l-ittra kienet intbagħtet lill-Membri kollha tal-Kumitat. (Dok. 146)


KONTINWAZZJONI TAD-DISKUSSJONI DWAR IL-FOLLOW-UP REPORT 2019 MAĦRUĠ MILL-UFFIĊĊJU NAZZJONALI TAL-VERIFIKA - FREE CHILDCARE SCHEME (Dok. 144)

Id-diskussjoni rriżumiet minn Laqgħa 68 tal-14 t’Ottubru 2020.

Fis-2:09 p.m. is-Sinj. Alexia Vella ġiet imsejħa sabiex tidħol fil-Kamra tal-Kumitat u, wara li ngħatat il-ġurament, bdiet tagħti x-xhieda tagħha. 

L-Onor. Chris Said talab li l-Kumitat jingħata informazzjoni dwar kemm żdiedet kull sena, matul l-aħħar għaxar snin, ir-rata tan-nisa fid-dinja tax-xogħol f’pajjiżna.


Fit-3:21 p.m. is-Sinj. Vella spiċċat tagħti x-xhieda tagħha.

Id-diskussjoni dwar dan ir-rapport ġiet interrotta u baqgħet aġġornata.

Fit-3:22 p.m. iċ-Chairman aġġorna l-Kumitat bl-istess aġenda għal data li kellha tiġi komunikata aktar tard.

